
GOUVÈNÈ CUOMO ANONSE REZILTA YON ENSPEKSYON KONPLÈ NAN TOUT 
ETA A POU GADE SI YO RESPEKTE LWA “ENOUGH IS ENOUGH” LA POU 

PWOTEJE ETIDYAN KONT AGRESYON SEKSYÈL  
SOU KANPIS INIVÈSITÈ YO  

  
Enspeksyon plis pase 240 kolèj ak inivèsite jwenn majorite lekòl yo respekte pou 

pifò lwa “Enough is Enough” la - W ap jwenn rapò a isit la  
  

Anpil nan lekòl yo dwe pran plis mezi toujou pou respekte lwa a nèt  
  

“Enough is Enough” se yon politik pi solid pou lite kont agresyon seksyèl sou 
kanpis inivèsitè yo nan nasyon an  

  
  
Jodi a, Gouvènè Andrew M. Cuomo te anonse konklizyon yon enspeksyon konplè nan 
tout eta a pou wè si yo respekte lwa “Enough is Enough” (“Nou di se ase”) la nan 244 
enstitisyon ansèyman siperyè toupatou nan eta a. Rezilta yo, ki vini nan kontrekou 
anons Sekretè Edikasyon an Betsy DeVos sou lentansyon li pou demantle ak ranplase 
pwoteksyon Tit IX yo pou viktim agresyon seksyèl sou kanpis inivèsitè, konkli majorite 
kolèj ak inivèsite yo respekte lwa a pou pifò, malgre gen anpil ki prezante 
preyokipasyon yo dwe okipe pou yo vin respekte li nèt.  
  
“Nan New York, nou konnen agresyon seksyèl se yon krim, epi nou pral kontinye egzije 
estanda ki pi wo posib yo nan men kolèj ak inivèsite nou yo pou garanti sekirite tout 
etidyan New York”, Gouvènè Cuomo te deklare. “Malgre mezi danjre gouvènman 
federal la pran pou li abwoje pwoteksyon Tit IX yo, eta sa a ak administrasyon sa a pral 
kontinye kanpe avèk sivivan yo epi defann yo, epi nou p ap fè bak nan lit kont agresyon 
seksyèl la.”  
  
Gouvènè Adjwen an, Kathy Hochul te deklare, “Nou fè anpil pwogrè nan sa ki gen 
pou wè avèk pwoteje etidyan inivèsitè New York yo kont epidemi agresyon seksyèl ki 
aflije nasyon sa a, men nou gen chimen pou nou fè toujou. Sou lidèchip Gouvènè 
Cuomo, yon gran majorite nan inivèsite yo toupatou nan eta a adopte politik ‘Enough is 
Enough’ yo, men toutotan yo poko respekte yo a 100 pousan, ap toujou gen jèn fi ak jèn 
gason ki riske viktim. Nou p ap poze toutotan nou pa sèten tout kanpis inivèsitè New 
York yo san danje pou etidyan nou yo."  
  

https://www.ny.gov/sites/ny.gov/files/atoms/files/EnoughisEnoughPreliminaryReport_September192017.pdf


Enspeksyon nan tout eta a te fèt pou verifye si tout kolèj ak inivèsite yo ranpli 
obligasyon yo genyen devan lalwa pou pwoteje etidyan kont agresyon seksyèl, vyolans 
nan relasyon damou, vyolans familyal ak asèlman kriminèl, epitou si yo pran tout mezi 
pou byen mennen ankèt lè etidyan di yo te viktim agresyon seksyèl sou kanpis la. 
Gouvènè Cuomo te siyen “Enough Is Enough”, politik pi agresif nasyon an pou mete 
yon fen nan agresyon seksyèl sou kanpis kolèj ak inivèsite, pou fè li vin lwa an 2015.  
  
Enspeksyon nan tout eta a te konkli, malgre anpil kolèj ak inivèsite pran mezi pou 
respekte egzijans “Enough is Enough” yo, anpil enstitisyon pa pran mezi ki nesesè yo 
pou respekte yo nèt. Enstitisyon ki pa respekte lwa a nèt pral resevwa avètisman nan 
men Biwo Sekirite Kanpis (Office of Campus Safety, OCS) Eta New York la. Lekòl sa yo 
ap oblije soumèt yon plan aksyon pou yo vin respekte lwa a nèt disi 30 jou, epi soumèt 
dokimantasyon ki montre konfòmite konplè a disi 60 jou apre avètisman sa a. Rapò 
konplè a disponib sou sit wèb Biwo Sekirite Kanpis Eta New York la epi analiz done yo 
disponib isit la.  
  
 Yo te jwenn 95 lekòl (38.9 pousan) respekte egzijans yo. Plizyè lekòl ak sistèm ap 
demontre nouvo apwòch pou pwoteje etidyan yo, tankou paregzanp: mete lapolis, 
administrasyon kanpis la, sèvis pou viktim yo an kominikasyon pou pi byen sèvi viktim 
Agresyon Seksyèl yo, epitou sèvi avèk teknoloji pou ofri etidyan yo resous enfòmasyon 
ak aksè dirèk a asistans lè sa nesesè.  
 
 Yo te jwenn 29 enstitisyon (11.9 pousan) pa t respekte lwa a, sa ki vle di politik yo 
te manke nan majorite eleman yo.  

 
 Yo te jwenn 120 (49.2 pousan) lekòl te respekte lwa a pou pifò, men yo te prezante 
preyokipasyon yo dwe okipe pou yo arive respekte egzijans yo. Preyokipasyon sa yo 
tonbe nan kategori regilarite fòmasyon; mank sèvis adekwat disponib pou etidyan 
yo; verifikasyon achèvman fòmasyon etidyan yo; aksesibilite ak disponibilite 
enfòmasyon yo; definisyon konfidansyalite; enfòmasyon ki manke oswa ki kontradiktwa; 
ak pwosedi règleman ki pa konfòm.  
  
Alaswit rezilta enspeksyon preliminè sa a, Biwo Sekirite Kanpis la ak ajans k ap asiste li 
yo pral kòmanse yon dezyèm faz enspeksyon, santre sou okipe sa ki manke nan 
pwosedi enstitisyon yo lè y ap envestige ak pran desizyon sou rapò agresyon seksyèl. 
Dezyèm faz sa a ap yon enspeksyon detaye pratik kanpis yo ki p ap rete sou 
dokimantasyon sèlman; L ap gen ladan enspeksyon kanpis ki te idantifye kòmkwa yo 
potansyèlman prezante pwoblèm pandan enspeksyon inisyal la, ak lòt kote gen 
endikasyon mank konfòmite potansyèl lè y ap okipe rapò yo.  
  
Travay la ap kontinye avèk patnè nan kominote militan an pou idantifye pwoblèm ki 
jeneralize ak sa ki genyen nan sèten enstitisyon ak ka endividyèl, pou idantifye pi bon 
pratik yo pou apwoche enfòmasyon sansib oswa ki pèmèt idantifye yon moun, ak pou 
garanti yo pran tout mezi nesesè yo pou pwoteje idantite ak enfòmasyon pèsonèl moun 
k ap rapòte yo, temwen yo, viktim yo, ak moun ki an kòz yo.  
  
“Enough is Enough” se lwa ki pi solid nan nasyon an ki pwoteje etidyan yo kont 
agresyon seksyèl. Li egzije pou tout inivèsite yo adopte oswa aplike: 
 

http://www.governor.ny.gov/news/governor-cuomo-orders-comprehensive-statewide-review-compliance-enough-enough-law-protect
https://www.ny.gov/sites/ny.gov/files/atoms/files/EnoughisEnoughPreliminaryReport_September192017.pdf
https://www.ny.gov/enough-enough-combating-sexual-assault-college-campuses/new-york-state-office-campus-safety
https://www.ny.gov/sites/ny.gov/files/atoms/files/Enough-is-Enough-Review-Spreadsheet-with-Totals.htm


 Yon definisyon afimasyon konsantman nan tout eta, defini konsantman 
kòm yon desizyon koni, volontè ak desizyon mityèl pami tout patisipan yo 
ki angaje nan aktivite seksyèl;  

 Yon politik amnisti nan tout eta, pou asire ke etidyan ki rapòte ensidan 
agresyon seksyèl oswa lòt vyolans seksyèl jwenn iminite pou sèten 
vyolasyon règleman sou kanpis, tankou itilizasyon dwòg ak alkòl;  

 Yon Deklarasyon Dwa Etidyan (Students’ Bill of Rights), kanpis yo pral 
gen obligasyon pou distribye bay tout etidyan yo nan fason pou enfòme 
spesyalman viktim vyolans seksyèl yo sou dwa legal yo ak kijan yo ka 
jwenn resous ki apwopriye. Deklarasyon Dwa klèman deklare ke etidyan 
yo gen dwa pou yo konnen ke yo ka pote rapò bay lapolis andeyò kanpis 
la, sa ki gen ladan lapolis Eta;  

 Egzijans fòmasyon konplè pou administratè yo, anplwaye, ak etidyan yo 
enkli nan nouvo oryantasyon etidyan;  

 Egzijans pou chak ane kanpis yo bay Depatman Edikasyon Eta a (State 
Education Department) done gwoupe sou ensidan vyolans seksyèl yo 
rapòte ak règleman yo;  

  
Rezilta enspeksyon sa a preliminè, ak baze sou enfòmasyon kolèj aj inivèsite yo 
soumèt. Biwo Sekirite Kanpis la te fè gwo efò pou kolabore avèk lekòl yo pou garanti 
tout enfòmasyon nesesè yo te klarifye ak ekri nan soumisyon yo. OCS pral kontinye 
travay avèk lekòl yo pou konplete enfòmasyon ki nan rapò a.  

